
 'જેસલ જગનો ચોરટો' 

છીપું સમુંદરમાં થાય 

તેનીયું સફળ કમાઈ 

સ્વાતના મેહુલા વરસાય 

ત્યારે સાચાં મોતીડાં બંધાય 
આવોને જેસલરાય. — આપણ૦


મોતીડાં એરણમાં ઓતરાય 

માથે ઘણ કેરા ઘાય 

ફૂટે તે ફટકિયાં કે'વાય 

ખરાની ખળે ખબરું થાય
આવોને જેસલરાય. — આપણ૦ 


ચાંદોસૂરજ વસે છે આકાશ 

નવલખ તારા તેની પાસ 

પવન પાણી ને પરકાશ 

સૌ લોક કરે તેની આશ
આવોને જેસલરાય. — આપણ૦ 


નવ લાખ કોથળિયું બંધાય 

તે તો ગાંધીડો કે'વાય 

હીરામાણેક હાટોડે વેચાય 

તે દી એનાં મૂલ મોંઘાં થાય
આવોને જેસલરાય. — આપણ૦ 


નત્ય નત્ય ઊઠી નાવા જાય 

કોયલા ઊજળા ન થાય 

ગુણિકાને બેટડો જો થાય 

બાપ કેને કે'વાને જાય
આવોને જેસલરાય. — આપણ૦


પ્રેમના પાટ પ્રેમની થાટ 

ઝળહળ જ્યોતુંના ઝળળાટ 

આગળ નમન્યું જ્યાં થાય
આવોને જેસલરાય.— આપણ૦

